
O cemiterio de Lérez:

aspectos sobre o0 seu patrimonio funerario

Mateo Fontan Couto

A cultura da morte na actualidade evidencia un proceso
de silenzamento. A sociedade, nun cada vez mais palpable
proceso desacralizador, prefire eludir & morte ocultandoa.
Co paso dos anos os cemiterios mudan, cada vez mais, en
espazos impersoais e carentes dun significado. Asistimos,
pois, a un cambio radical nestes Ultimos tempos nos que
a morte volveuse tema tabu e até vergofiento. Os rituais
que en aparencia persisten no fondo estan baleiros do seu
contido dramdtico e os camposantos, lugares de memoria
por excelencia, sofren dunha paulatina amnesia. Todo isto
cobra un senso se cadra mais manifesto en Galicia, xa que
logo até hai ben pouco tempo a morte participaba for-
temente da vida cotid. Os nosos cemiterios rurais perden
personalidade nun deterioro que afecta a mais aspectos
dese mundo, o rural, que se nos vai dia a dfa.

Co transcurso do século XX a clase burguesa vai min-
guando e a arquitectura funeraria percorre novas vias de
expresion, co nicho como forma mais elixida de enterra-
mento. Deste xeito prodicese unha aparente democra-
tizacion social nos cemiterios en detrimento dun claro
empobrecemento artistico. Con todo, estes espazos estan
cargados de significado e falannos da relacion entre vivos e
mortos a través dun rico patrimonio tanto material como
inmaterial. Nas Ultimas décadas os estudos con respecto
ao patrimonio funerario crecen e o necroturismo estd en
auxe, o que nos fala de novas sensibilidades e actitudes no
trato coa morte, ou polo menos coa arte funeraria.

O cemiterio de Lérez é un exemplo dos moitos cam-
posantos parroquiais que atesoura o noso pafs. Neste
artigo preténdese facer unha pequena aproximacion
4 sla arte para, se cadra, poder

E ntrada do cemiterio parroquial de Lérez

cofiecer mellor as varias mensaxes
que agocha nas suas morrifientas
pedras.

Do vello ao novo camposanto
de Lérez'

O antigo ou vello cemiterio, pre-
cursor do actual en Lérez, estaba
situado non moi afastado da igrexa,
ao sureste do adro. A slia orixe non
estd clara, ainda que poderiamos
aventurar unhas raices medievais.
Estivo activo até 1930, momento no
que se trasladan os restos sepultados
ao novo camposanto.

O novo cemiterio ou Cementerio
Parroquial Popular de Lérez, que asf
foi como se denominou, sitlase na
Lomba, no lugar da Piolla, e comezou
a edificarse cara a 1920. A sUa erec-
cién respondeu & necesidade, entre
outras, dun novo espazo mais amplo

1 Agradezo a Xaime Iglesias a informacion facilita-
da sobre o devir histérico e construtivo do cemiterio
lerezan, tema no que ten traballado con paciencia e
profundidade.

que o vello recinto non podifa proporcionar. No seu
momento déronse reticencias por parte dalglns grupos
vecifiais con respecto ao novo emprazamento.

O cemiterio inicial constitieo un espazo rectangular
delimitado por un muro perimetral. A superficie serfa de
4284 m’ repartidos entre pantedns, sepulturas comuns,
nichos, parte civil e outras construciéns. A planta ori-
xinal, da que non se atopou documentacion, virfa mar-
cada por duas carreiras principais e perpendiculares que
compofien unha superficie en parcelas mais ou menos
rectangulares, dando lugar a un cemiterio de tipo mais
arquitecténico que axardinado. Os primeiros pantedns
datanse en 1924, mais é moi probable que anteriormente
se producisen soterramentos de cardcter mais humilde.
Con todo, xa indicamos que o traslado das sepulturas do
vello ao novo camposanto comezou no 1930.

Patrimonio funerario destacado

Mediante un sucinto percorrido por este cemiterio de
Lérez pretendemos sinalar aqueles elementos construtivos
que atesoura e que consideramos dignos de destacar ou
amosan un maior interese histérico-artistico. Asi mesmo,
atenderase brevemente & escultura e & simboloxia fune-
raria que podemos descubrir neste recinto.

A entrada

Con certa intencién monumental, estd constituida por
unha sinxela porta principal elevada con respecto ao muro
e conformada por perpiafios ben labrados. A porta atopase
franqueada por sendas pilastras e finalizada por unha
cornixa en cuxo centro apréciase unha cruz latina sobre
pedestal coroando o conxunto. Esta cruz é probable que
se engadise tempo despois da realizacién da entrada, talvez
substituindo a outra cruz primitiva. Destaca o enreixado do
acceso co remate decorativo do lintel realizado en forxa
con motivos xeomeétricos e roleos.

Pantedns e sepulturas salientables

Entrando no cemiterio a poucos metros e a man
esquerda atopdmonos cun dos mdis destacados pantedns
do lugar. Poste planta rectangular coa fachada levemente
adiantada e con remate triangular en cuxo vértice destaca
a escultura dun anxo trompeteiro. Simboliza ao arcanxo
san Gabriel, encargado de anunciar o dia do xuizo final. Por
isto, represéntaselle coa trompeta para chamar 4 resurrec-
cion. Na actualidade esta escultura carece do instrumento
musical que ainda mostraba non hai moito tempo. Tras
unha leve cornixa que percorre o perimetro da construcion

aparece un segundo corpo cun rétulo frontal que identifica
ben o pantedn: RESURGAM HAC EST SPES MEA. Remata
un frontén a cuxos lados hai dlas sobrias acréteras e no

centro unha coroa floral encintada co ano de execucion
do pantedn, 1924. Como colofén observamos un pedestal
do que aparenta nacer un pindculo pero que finalmente
revélase como unha cruz de brazos patados. Franqueando
a porta vemos dous maceteiros de pedra sobre peafias. Un
enreixado delimita este esvelto pantedn lerezan.

A sepultura do médico Enrique Lépez de la Ballina
mostrase situada nun lugar central que permite a sua
contemplacién nada mais entrar no recinto. Tratase dun
monumento funerario composto polo sarcdfago granitico
con placa identificadora de metal, un cruceiro e unha severa
estrutura semicircular pétrea con ocos cadrados en alter-
nancia a xeito de pano de fondo, recollendo o conxunto.
Dita estrutura posue dous grosos pindculos coroando, un a
cada lado, e dous farois a media altura; amais, letras meta-
licas xunto cos anos de nacemento e morte identifican ao
homenaxeado.

Sepultura de Enrique Lépez de la Ballina

Deste conxunto destaca o cruceiro que foi trasla-
dado dende a sua localizacion orixinal até o camposanto.
Actualmente non presenta plataforma. O baseamento
¢ cubico coas arestas superiores rebaixadas. O varal é
oitavado coas faces lixeiramente acanaladas. No anverso
do varal amosa catro santifios: O primeiro é unha muller
con manto cubrindolle a cabeza e os brazos cruzados
sobre o peito, a carencia de atributos dificulta a sta iden-
tificacion; o segundo leva tonsura, viste habito e porta un
libro e a palma do martirio podendo corresponderse con
san Estevo; o terceiro, identificado como san Lourenzo,
leva tonsura, viste dalmatica e porta unha grella e un
libro; o ultimo santo leva tonsura, viste habito franciscano
e porta un libro e unha cruz.

O capitel é composto, formado por collarino, motivos
vexetais, volutas angulares e equino de lados curvos.
Situadas sobre o equino vemos cabezas de querubins.
Polo reverso deste cruceiro, no lado da Virxe, apreciase
unha caveira en lugar dun querubin.

Pantedén da familia de Victor Pérez

A cruz é nodosa cun Cristo exento e de tres cravos,
coas costas separadas da cruz, baixo cartela de INRI. No
reverso, pédese apreciar un conxunto formado por unha
Virxe Marfa, na sta advocaciéon de Gloriosa, coroada por
dous anxos, co Neno Xesus no colo e mais co diafio aos
seus pés.

Preto deste mausoleo atdpase o pantedn da familia
de Victor Pérez, que foi cofiecido como o Calacu. A
slia traza é neogdtica presentando planta rectangular e
cuberta a duas augas. A sUa portada de acceso ten como
van un arco apuntado con reixa de forxa na porta que
remata cunha artistica trazarfa de inspiracién gotica. Estd
flanqueada por parella de pilastras acaroadas con capi-
teis imitando decoracion vexetal. Sobre elas, a cada lado,
unha rama de loureiro representa a vitoria, mais sobre
todo é o emblema da resurreccion. A cornixa conforma
un hastial coroado por unha cruz de brazos lixeiramente
potenzados. A cuberta complétase con catro pindculos
nas esquinas.

Panteén da familia Andrade

Tamén de inspiracién neogdtica, ainda que cun sabor
mais ecléctico, é o pantedn propiedade de Jose Abilleira
Arribas, datado en 1958. Realizado en canteria granitica,
presenta unha planta rectangular con cuberta a duas
augas. O seu van de acceso € un arco de medio punto.
Flanqueando a fachada, unhas pilastras acaroadas rematan
nunha cornixa que sostén un frontén moi apuntado sobre
0 que coroa unha artistica cruz. O conxunto amosa pina-
culos nas esquinas e un enreixado arredor do edificio. De
moi semellante factura € o pantedn de Lino Esperon.

O pantedn propiedade de Andrés Veiga Lépez
estd levantado con perpiafios de pedra e destaca polo
rotundo da sua ereccién e a orixinalidade con respecto a
outros pantedns do cemiterio de Lérez, amosando unha
lifa no desefio contemporaneo funerario. De traza rixida
e parca posuUe planta rectangular e o aspecto é o dunha
gran boveda de canon. A sta fachada principal, en forma
de grande arco, posuUe un van de arco de medio punto e
unha porta de reixa de cor negro sobre a que se ve unha

placa co nome do dono. Unha sinxela cornixa divide o
corpo do edificio da cuberta con esquema de béveda de

candn, conformando un frontdn en cuxo centro sobresae
unha cruz latina sobre pedestal.

No estilo neocldsico poderiamos encadrar o pantedn
da familia Andrade. Tratase dun edificio a xeito de templo
grego con planta rectangular e con cuberta a ddas augas.
Poste un van de acceso con reixa flanqueado por catro
columnas, cada unha con basamento, fuste liso e capitel de
inspiracion xénica. Enriba do van lese o apelido da familia
propietaria do pantedn. Presenta un sinxelo entablamento
con arquitrabe e friso decorado en relevo. Remata o
conxunto un frontén triangular coa mesma decoracion que
o friso e en cuxo centro sobresae unha cruz latina.

Sinxelo pero con gusto érguese o pantedén da familia
Paz-Andrade, que acolle os restos de Carmén e Alfonso
Paz-Andrade, amais de Valentin que foi “Letras Galegas
2012". A construcion é de planta rectangular e teitume
plana. O van de acceso ¢ de medio punto con finas arqui-
voltas que dotan 4 entrada dunha aparencia de porta
romanica. Unha reixa branca serve de entrada e peche.
Enriba e a un lado da ampla entrada anuncianse os ape-
lidos da familia Paz-Andrade en letras metdlicas. Catro
sinxelos canzorros parecen soster a humilde cornixa. Xa
no interior poderiamos destacar a coqueta vidreira coa
representacion dun cruceiro.

Finalmente dedicaremos unhas verbas ao cinceiro
parroquial. Construcion de planta rectangular cunha pla-
taforma de tres chanzos, un gran van de entrada como
fachada e paredes laterais abertas. Postie unha cornixa
simple e remata cun frontéon triangular partido onde
as lifias interrompidas debuxan dous semicirculos que
finalizan nunha cruz latina sobre pedestal. No interior
un sinxelo altar, ddas fiestras cadradas e un crucifixo. O
edificio data de 1978 e foi doado en memoria de Nieves
Tilve Villaverde, tal e como reza a inscricion.

Haberfa outros pantedns e sepulturas neste cemi-
terio de Lérez dignos dalgunha atencion (José Filgueira
Solla, Julio Pérez P. e esposa, Manuel Moldes Paz, familia
Bugallo, etc.), mais o espazo exixe centrarnos nestes que
consideramos mais salientables.

Simboloxia e escultura funeraria

Amais daqueles signos xa comentados (anxo trompe-
teiro e loureiro) podemos sinalar algin vestixio mdis de
simboloxia funeraria no camposanto de Lérez, asf como
tamén algunha mostra escultérica de interese. Nada mdis

entrar no cemiterio e a man esquerda topamos co pantedn
propiedade de Celestino Vieites e a sia esposa. Aqui apré-
clanse tres simbolos, a saber: o veo, as mans entrelazadas
e o reloxo de area con &s. O veo simboliza a tristeza e o
loito, igual que un pano, un sudario ou un manto sobre un
obxecto. Este simbolo tamén actta de memento mori, lem-
brando a nosa mortalidade. No panteén de Manuel Moldes
tamén atopamos este simbolo.

Nas mans entrelazadas vese un simbolo de benvida ao
ceo ainda que tamén pode representar un adeus ou, se
cadra, o amor mdis ald da morte se a man pertence a un
home e mais a unha muller.
unha das representaciéns mais frecuentes nun camposanto.
Sinala o inexorable paso do tempo e o final da vida. As &s
engadense desde o século XIX en alusién ao viaxe da alma
ao mais ald e tamén 4 fugacidade do tempo. No pantedn de
Manuel Moldes apreciamos de novo este simbolo. Tamén
podemos distinguir simbolos como a pifia que representa
acollemento e asilo, coroas florais en pedra, en sinal de
gabanza ao defunto, ou flores exentas como por exemplo a
flor de lis ou o pensamento.

O reloxo de area con as é

Simboloxia funeraria

Por suposto a cruz, o gran simbolo da cristiandade, é
o emblema mdis estendido no cemiterio. Indica a vitoria
sobre a morte e o pecado; colocada nas partes superiores
de tumbas e pantedns pode indicar o ascenso da alma
do defunto. Cando pendura un sudario da cruz evoca o
descendemento do caddver de Cristo e a preparacion do
corpo para ser sepultado. A diversidade e tipoloxia e moi
ampla, tamén neste cemiterio: latina, patada, flordelisada,
celta, trebolada, arbdrea...

No tocante 4 escultura o xeitoso pantedn datado en
1930 e de inspiracion cldsica propiedade de Juan Gonzdlez
Pérez e a sua esposa Dolores Lores Tubio estd coroado,
amais de por unha cruz trilobulada, pola efixie dunha muller
que coa man dereita sostén un cdliz namentres apoia a
esquerda no peito. Tratase dunha alegorfa da Fe, unha das
sete virtudes infusas e unha das tres teologais. Podese repre-
sentar cunha venda nos ollos, mais no caso do pantedn
lerezan € a capucha a que oculta a sia mirada nunha meta-
fora de confianza cega en Cristo. Aos lados desta escultura
da Fe observamos dous cativos sentados e de case idéntica
factura; tefien os ollos pechados e apoian a cabeza sobre
unha man, nunha actitude melancdélica e reflexiva. Acaso
sexan unha representacion de anxos infantfs.

Custodiando a fosa coas cinzas da familia Grela Barral
atopase unha belida escultura que imita 4 famosa Piedade
de Miguel Anxo e ao eu carén, na tumba de Angel Enrrique
Grela Barral, vese unha imaxe dun Cristo en pé e cos
brazos elevados cara o ceo. Outra Piedade, esta realizada
en pedra e cunha factura mdis basta e efectista, coroa o
monumento onde estdn soterrados Luis e Ignacio Gonzélez
mais Carmen Pacheco. Queremos destacar tamén a
escultura que perpetla a lembranza dese gran poligrafo
que foi Antonio Odriozola. Foi sufragada pola Asociacion
de Amigos de Antonio Odriozola e realizada por Quique
Santiago Esperon.

Moitos pantedns poslen relevos e até pequenas escul-
turas exentas dunha variada némina de Virxes e santos. Asf
mesmo, nos nichos e no interior dos pantedns son innume-
rables as representacions relixiosas en forma de pequenas
imaxes, ou de maior proporcién no caso das grandes cons-
truciéns funerarias.

Sirvan estas lifias para pofier o foco nese outro patri-
monio esquecido que enche os nosos camposantos. De
nds depende conservar a memoria non s daqueles que
xa cruzaron o limiar da vida, senén tamén dos cddigos
e solucidns artisticas que acompafian & morte dende
tempos remotos.



